		
Tan waxaa lagu maamulaa CCQ Qorshaha Kaalmada Aaska (Qorshaha). Haddii uu xaq u leeyahay sida uu dhigayo Qorshaha, xubin qoyska ka mid ah (ama saaxiib, haddii uusan qoysku meesha joogin) ayaa codsan kara caawimo looga caawinayo kharashaadka adeegga aaska. Hay’aduhu waxay caawimaad ka dalban karaan qorshaha haddii qofka dhintay aanu lahayn qoys ama saaxiibo sameeya qabanqaabada aaska, amaba waxay sameyn karaan inay codsadaan kaalmada aaska iyagoo matalaya
ayaga.
Macluumaad dheeraad ah ayaa laga heli karaa:
https://www.coronerscourt.qld.gov.au/for-families
Maxkamada Meyd-baaraha ee Queensland
Waxay baartaa arrimaha la xiriira dhimashada si loo ogaado, haddii ay suurtogal tahay, in la aqoonsado qofka dhintay, goobta, goorta iyo sida uu u dhintay iyo sababta caafimaad ee keentay dhimashada. Dhimashada la soo sheegi karo, CCQ waxay maalmo gudahood qaab qoraal ahaan ah ula xiriiri doonaan qofka dad ugu xiga marxuumka dhintay ee la wakiishay si loogu sharaxo nidaamka loona siiyo macluumaad waxtar leh iyo faahfaahin dheeraad ah oo ku saabsan meelaha ay la xiriiri karaan.
Dhimashooyinka qaar waxaa dib u eegis ku sameeya diiwaan- hayaha meyd-baaraha, kuwaas oo ay ku jiraan dhimashooyinka ka dhashay sababo dabiici ah oo muuqda iyo kuwa ay soo sheegeen xirfadlayaasha caafimaadka. Haddii ay jiraan marxalado cakiran oo u baahan baaritaan dheeri ah, kiisaskan waxaa loo wareejin karaa meyd-baaraha. Haddii uu meyd-baaraha uu baarayo dhimasho, waxaad diiwaangeliyaha CCQ ama Adeegyada Meyd-baaraha Qoyska (Coronial Family Services) ka heli doontaa xaqiijin iyo
tafaasiil ku saabsan nidaamkaas.
Coronial Family Services
Waxay ka caawiyaan sharaxida nidaamka marka geeri loo soo sheego meyd-baaraha, iyo bixinta taageero la xiriira baaritaanada iyo natiijooyinka iyo inay bixiyaan xog iyo adeegyada gudbinta.
La-taliyeyaal iyo kalkaaliyeyaal xirfad leh ayaa la heli karaa si ay qaraabada qofka dhintay ee meydkooda uu baarayo meyd-baaraha u siiyaan taageero iyo macluumaad. La-taliyeyaalka iyo kalkaalisooyinka ayaa kaaga jawaabi kara su'aalaha ku saabsan nidaamka meyd-baaraha waxayna ku siin karaan macluumaadka ku saabsan adeegyada taageerada ee laga heli karo
deegaankaaga.
Queensland Police Service
Booliiska imaanaya ayaa guud ahaan mas'uul ka noqon doona diyaarinta warbixinta loo diyaarinayo meyd-baaraha waana lala xiriiri karaa si aad u ogaato wixii kusoo kordha baaritaanka iyo arrimaha ay ka midka yihiin soo celinta hantida uu booliisku qaatay. Booliiska imanaya waa in ay sheegaan magacyadooda iyo macluumaadka lagala xiriiri karo saldhiga deegaanka.

Xiriirada
ADEEGYADA MEYD-BAARAHA QOYSKA
Wicitaan lacag la’aan ah: 1800 449 171
Iimayl: FSS_PathAdmin@health.qld.gov.au
Website: https://www.health.qld.gov.au/public-health/ forensic-and-scientific-services/forensic-services/death- and-autopsies/coping-with-unexpected-death/coronial- family-services
MAXKAMADA MEYD-BAARAHA EE QUEENSLAND
Taleefanka: (07) 3738 7050 or 1300 304 605 Iimayl: coronerscourt@justice.qld.gov.au Website: https://www.coronerscourt.qld.gov.au
SUAALAHA LA XIRIIRA BOOLIISKA
Kala xiriir booliiska goobta yimid macluumaadka uu kula wadaagay ama:
Taleefanka: Isku xirka booliska 131 444
Website: https://forms.police.qld.gov.au/launch/ generalenquiry
DIIWAANGELINTA DHALASHADA, GEERIDA IYO GUURKA
Taleefanka: 13QGOV (13 74 68)
Iimayl: bdm-mail@justice.qld.gov.au
XIRIIRADA TAAGEERADA
· Lifeline Australia
Taleefanka: 131 114 (24/7 qad taageero)
· Victim Assist Queensland (Dhibane-caawiyaha Queensland)
Taleefanka: 1300 546 587
· Queensland Homicide Victim Support Group (Kooxda Taageerta Dhibanaha La-dilay ee Queensland)
Taleefanka: 1800 774 744
· Red Nose – Sudden Unexplained Infant Death (Sanka Cas - Dhimashada Ilmaha ee lama filaan ah)
Taleefanka: 1300 308 307 (24/7 qadka taageerada)
· The Compassionate Friends Queensland (Saaxiibada naxariista leh ee Queensland)
Taleefanka: 1300 064 068 (24/7 qadka taageerada)
· Queensland Transcultural Mental Health Centre (Xarunta caafimaadka dhimirka ee Queensland)
Taleefanka: 1800 188 189
Taleefanka: 1300 642 255 (24/7 qadka taageerada)
· Victim Connect (Xiriirinta Dhibanaha)
Taleefanka: 1300 318 940 (24/7 qadka taageerada)
· Suicide Call Back Service (Adeegga Dib-lagaa soo wacayo ee Is- dilka)
Taleefanka: 1300 659 467
· Aboriginal and Torres Strait Islander Family Wellbeing Services (Adeegyada Caafimaadka Qoyska ee Aborijinoolka iyo Torres Strait Islander)
Taleefanka: 1300 117 095
Baaritaanada Meydka iyo
Falcelinta Booliiska
Booliska baaritaanka sameynaya
(Darajada)
(Magaca)
(Rego no.)
(Xarunta/maamulka)
(Taleefan lambarka)
(Iimayl)
Waa maxay sababta ay booliska halkan u joogaan?
Waxa jira dhimashooyin gaar ah oo sida uu qabo Xeerka Meyd- baarista ee 2003 loo gudbiyo Maxkamadda Meyd-baadhista ee Queensland (CCQ). Booliisku waxay ka caawiyaan meyd-baaraha howlaha baaritaanka dhimashada la soo sheegay.
Kuwaas waxaa ka mid ah dhimashooyinka rabshada wata ama aan dabiiciga ahayn, kuwa tuhunka uu kajiro, ee la xidhiidha daryeelka caafimaadka iyo kuwa ka dhaca meelaha daryeelka qaarkood, xabsiyada ama hawlgallada booliiska iyo kiisaska aan la bixin karin sababta la xiriirta waxa sababay dhimashada.
Shahaadooyinka sababta dhimashada waxaa buuxin kara takhtar ama takhtarka dambi baarista, kaas oo markaas la talin kara xigtada/xubinta qoyska. Tani uma baahna in boolisku ku lug yeesho.
Maxaa hadda dhici doona?
Marka boliiska loo soo sheego geeri waxay:
· go'aamin doonaan in dhimashadu ay tahay mid loo baahan yahay in lagu wargeliyo meyd-baaraha iyo in kale.
· qoyska, saaxiibada iyo marqaatiyaalka kasoo ururin doonaan macluumaadka bilowga ah ee la xiriira dhimashada si geerida loogu wargeliyo meyd-baaraha. Mararka qaar waxa laga yaabaa in loo baahdo inay booliiska caawiyaan meyd-baaraha oo ay ku jirto la xidhiidhida qoyska mar kale si ay u helaan tafaasiil dheeraad ah.
· diyaarin doonaan qofka meydka duugaya ee qandaraaska ay dowladu ku siisay inuu qofka dhintay geeyo qolka meydka.
· diyaarin doonaan in qofka dhintay si rasmi ah loo aqoonsado.

Waa maxay doorka meyd-baaraha?
Meyd-baadhayaashu waxay hagaan booliiska si ay u ururiyaan macluumaadka ay u baahan yihiin. Meyd-baaraha ayaa baari doona dhimashada si loo aqoonsado qofka dhintay, goorta iyo meesha uu ku dhintay, sida uu u dhintay, iyo haddii ay suurtagal tahay, sababta gaarka ah ee dhimashada keentay. Meyd-baaraha ayaa sidoo kale ka fiirsan doona in loo baahan yahay in la sameeyo baaritaan xogta oo dhan lagu dhageysanayo iyo in kale, tani waxay ku lug yeelan kartaa la tashi lala sameeyo qoyska.
Marka baadhista dhimashadu dhammaato, meyd-baaraha waxa uu qoyska la wadaagi doonaa nuqul ka mid ah natiijooyinkooda oo qoran.
Aqoonsiga rasmiga ah
Meyd-baadhiyuhu wuxuu u baahan yahay in qofka dhintay si rasmi ah loo aqoonsado ka hor inta aan qoyska lagu wareejin meydka si ay u aastaan. Booliisku waxay inta badan isticmaali doonaan aqoonsiga muuqaalka ee ah in qof si fiican u yaqaana qofka dhintay uu sheego. Haddi aanay taasi suurtogal ahayn booliisku waxay isticmaali karaan siyaabo kale sida faraha, dhakhtarka ilkaha ama
aqoonsiga DNA.
In la arko qofka dhintay
In la arko marka lagu jiro adeega aaska ama agaasimaha aaska ee masaajidka way ka duwan tahay aqoonsiga rasmiga ah ee uu u baahan yahay meyd-baaraha iyada oo loo marayo baadhista booliiska. Inaad aragto meydka waxa laga yaabaa in loo mari doono maamulaha aaska ee aad adigu dooratay marka lasoo gabagabeeyo baaritaanka sababta keentay dhimashada.
Alaabaha shaqsigu leeyahay
Xaaladaha qaar, hantida gaarka loo leeyahay ee laga helay qofka dhintay waxaa laga yaabaa in loo baahdo in la hayo ilaa baaritaanku ka dhammaanayo. Dharka goo’go’ay ama wasakhaysan ayaa badanaa la tuuraa marka qofka dhintay la dhigo qolka meydka ka dib. Wixii su'aalo ah ama codsi ah ee ku saabsan soo celinta hantida ama dharka waa in lagu hagaajiyaa sarkaalka boliiska ee baaraya..
Macluumaadka baaritaanka caafimaadka
Baaritaanku wuxuu noqon karaa mid gudaha jirka ah, ama dibadda ama labadaba waxaana sameyn doona dhakhtarka cudurada.
Baaritaanka waxaa badanaa la sameeyaa isla markiiba dhimashada ka dib. Inta lagu jiro baaritaanka, qofka dhintay waxaa loola dhaqmaa si xushmad leh, waxaana si weyn looga taxadaraa in la xaqdhowro sharafta qofka. Meyd-baaraha ayaa go'aamin doona in baaritaan la sameynayo iyo in kale iyo nooca baaritaanka loo baahan yahay iyadoo lagu saleynayo xaaladaha kiiska. Mararka qaar tani waxay noqon kartaa oo
kaliya baaritaan horudhac ah oo ku lug leh baaris muuqaal oo jirka ah, kaas oo ay ku jiri karaan CT iskaan iyo raajooyin iyo shaybaar dhiig iyo dareerayaal kale oo la qaadi doono si loo baaro.

Marka laga hadlayo baaritaanada jirka gudihiisa ah, kuwaasi waxay ku kala duwan yihiin:
· baaritaan dhameystiran oo gudaha jirka ah, halkaas oo xubnaha lasoo saarayo lana baari doono haddii loo baahdo; iyo
· baaritaan gaan dhameystirnayn oo udaha ah kaas oo ku lug yeelan doono baaritaan meelo gooni ah oo jirka gudihiisa ah.
Faa'iidada baaritaanka gudaha waa in ay bixin karto faham faahfaahsan oo ku saabsan sababta keentay dhimashada, oo ay ku jirto xaalad kasta oo sababi karto ama cudur kasta taas oo ka caawin karta xubnaha qoyska inay ogaadaan. Sidoo kale waa muhiim in la ogaado in xaaladaha qaar, aan la ogaan karin sababta caafimaad ee keentay dhimashada iyadoo aan la sameyn baaritaan gudaha ah.
Takhtarka ama takhaatiirta cilmi-nafsiga ee sameeyay baaritaanka ayaa warbixin faahfaahsan siin doona meyd-baaraha. Haddii qoysku ay rabaan inay helaan nuqul ka mid ah warbixinta baaritaanka la sameeyay, arji qoraal ah oo ku socda meyd-baadhaha ayaa loo baahan doonaa in loo diro maareeyaha kiiska ee Maxkamadda
Meyd-baaraha.
Welwelka laga qabo baaritaanka caafimaadka
Haddii qaraabada/qoysku ay qabaan wax walaac ah oo ku saabsan suurtagalnimada in la sameeyo baaris gudaha ah, welwelkan waa in sida ugu dhaqsaha badan loogu sheego booliiska goobta yimid. Inta aan la amrin in la sameeyo baaritaan gudaha ah kahor, meyd- baadhaha ayaa tixgalin doona wixii welwel ah ee ay soo jeediyaan qoyska, laakiin go'aanka kama dambaysta ah ee ku saabsan in baaritaanka gudaha loo baahan yahay iyo in kale waxaa gaaraya meyd-baaraha.Haddii uu meyd-baaraha uu meesha ka saaro welwelka qoyska, nuqul ka mid ah amarka baaritaanka ayaa la siin karaa qoyska. Qoysku waxay ka dalban karaan Maxkamadda Sare in dib u eegis lagu sameeyo go'aanka meyd-baadhaha. Waxaa lagu talinayaa in hadii la qorsheynayo in saas la sameeyo in si degdeg ah
loogula socodsiiyo maxkamada meyd-baarista.
In la reebto xubnaha iyo unugyada jirka qaar baaritaanka ka dib
Unugyo yaryar, ama marar dhif ah xubnaha jirka, ayaa la reebtaa si loogu sameeyo baaritaan iyo falanqayn dheeraad ah. Haddii xubnaha jirka loo baahan yahay in la reebto si loogu sameeyo baaritaan dheeri ah, qoyska waa lala xiriiri doonaa si loo ogaado fikirkooda.Meyd-baaraha waa inuu tixgeliyo welwel kasta oo ay qoysku qabaan wuxuuna oggolaan doonaa oo keliya in xubnaha jirka la reebto haddii lagu qanco inay runtii lagama maarmaan u tahay baaritaanka.
La-taliyeyaal ama kalkaalisooyin ka socda Adeegyada Qoyska ee Meyd-baaraha ayaa kala hadli doona qaraabada marxuumka sidii loo soo celin lahaa xubnaha jirka ee la reebtay.
In la sadaqeysto xubnaha jirka
Kala hadal dhakhtarka daawaynayay qofka qaraabadaada ah wixii ku saabsan talo iyo fursadaha la xiriira in la sadaqeysto. Meyd- baaruhu wuxuu tixgelin doonaa rabitaanka qoyska ee ku aadan haddii la sadaqeysanayo xubnaha jirka. Waxaa muhiim ah in la ogaado in haddii xubnaha jirka la sadaqeysto ay ka dhigan tahay in laga yaabo inaan la ogaan sababta keentay dhimashada. Haddii ay QPS ay u aragto in dhimashadu ay tahay mid laga shakisan yahay, meyd-baaruhu wuxuu sidoo kale tixgelin doonaa rabitaanka qoyska iyada oo la eegayo khatar kasta oo suurtagal ah oo ku iman karta dacwad-ku qaadid mustaqbalka.
Helitaanka koobiga shahaadada dhimashada
Baaritaanka caafimaadka ka dib, foom ayaa loo diri doonaa Diiwaanka Dhalashada, Dhimashada iyo Guurka oo u uku qoran yahay sababta keentay dhimashada.
Marka taas la sameeyo dhimashada si rasmi ah ayaa loo diiwaangeliyaa. Nuqul ka mid ah shahaadada dhimashada waxaa laga heli karaa Diiwaanka Dhalashada, Dhimashada iyo Guurka ama agaasimaha aaska ayaa heli doona nuqul isagoo ka wakiil ah
qaraabada/xubinta qoyska.
Qabanqaabinta aaska
Booliisku waa inay adeegsadaan maamulaha aaska ee qandaraaska ka haysta dowladda si qofka dhintay loo geeyo goobta meydadka lagu baaro.
Kuma qasbana qoyska inay isticmaalaan isla agaasimahaas aaska. Qoysku waxay dooran karaan maamule aaska oo ee ay ayagu doorteen. Waa in sida ugu dhaqsaha badan loola xiriiro maamulaha aaska kaasoo qoyska ka caawin doona howlaha aaska.
Qofka dhintay waxaa lagu sii dayn karaa daryeelka agaasimaha aaska marka uu meyd-baaruhu oggolaado, marka dhammaan baaritaannada iyo baaritaannada caafimaad, haddii loo baahdo, la dhammaystiro oo qofka dhintay si rasmi ah loo aqoonsaday.
Haddii qoysku ay rabaan inay arkaan qofka dhintay, taas waa in loo maraa maamulaha aaska ee ay ayagu doorteen.
Caawinta aaska
Sida uu dhigayo Xeerka Caawimada Xabaalista ee 1965, Waaxda Caddaaladda iyada oo loo marayo CCQ waxa loo oggolaaday inay samayso qabanqaabada aaska ee dadka u qalma:
i. ee ku dhintay Queensland; iyo
ii. dadka aan qoysaskooda la aqoon ee aan rabin ama awood u
lahayn inay daboolaan kharashka adeega aaska.

